
Nastavni predmet Poduzetništvo doprinosi formiranju samostalnog, odgovornog pojedinca koji će u 
društvenoj zajednici imati aktivnu ulogu. Nastava poduzetništva potiče kod učenika razmišljanje izvan 
ustaljenih okvira, potiče ih na inovativnost, spremnosti na razuman rizik, fleksibilnosti, prepoznavanje prilika i 
djelovanja, razvija kreativnost i samoinicijativnost. Uče kako prepoznati prilike, razviti ideje i realizirati ih u 
stvarni poduzetnički pothvat. 
Razvijanje poduzetničke kompetencije omogućava učenicima razumjevanje ekonomske i finasijske pismenosti 
izučavanjem osnovnih ekonomskih principa ali i vještina i stavova neophodnih za uključivanje u svijet rada, 
samostalno ili u timu, neovisno o odabiru karijere. Učenici stiču praktične vještine koje su ključne u poslovnom 
svijetu, poput vođenja tima, upravljanja financijama, marketinga i prodaje. Ove vještine su korisne bez obzira 
na to kreću li se u poduzetničke vode ili se zaposle u nekom poduzeću. 
Aktivnosti u okviru nastavnog predmeta Poduzetništva često uključuju rad u timovima, prezentiranje ideja i 
rješavanje stvarnih poslovnih problema. To pomaže učenicima u razvijanju samopouzdanja i sposobnosti 
javnog nastupa. 
Učenici uče o financijskom planiranju, upravljanju budžetom, procjeni rizika i prilika te o osnovama financijskog 
sustava. To im omogućuje bolje razumijevanje osobnih financija i financijskih aspekata poslovanja. Nastava 
poduzetništva također naglašava važnost etike i društvene odgovornosti u poslovanju. Učenici uče o važnosti 
transparentnosti, poštivanju zakona i održivom poslovanju. 
Kroz ove vrijednosti i vještine, učenici dobivaju pripremu za aktivno sudjelovanje u suvremenom gospodarstvu, 
bez obzira planiraju li pokrenuti vlastiti posao ili se zaposliti u postojećem poduzeću. Također, poduzetnički 
pristup učenju potiče ih da budu proaktivni, samostalni i spremni preuzeti inicijativu u ostvarivanju svojih 
ciljeva 
Preduzetnička kompetencija zahtijeva potpuni aktivizam u angažovanju učenika kako bi se oslobodila njihova 
kreativnost i inovativnost kroz sve predmete, praksu i učenje iz stvarnog života i iskustva. 

 

 

 

 

 

 

 

 

 

 

 

 

 

 

 

 

 

 

 

 

 

 

 

PK1 – Opis predmeta 

Ciljevi učenja i podučavanja nastavnog predmeta Poduzetništvo su: 
 

 Osposobljavanje za razumjevanje elementarne ekonomske i finansijske pismenosti te razumjevanje  
poduzetničkog djelovanja kao procesa stvaranja novih vrijednosti i djelovanja u svakodnevnom 
životu  

 
 Razvijanje upornosti i odgovornosti prema radu te samoprocjene i kritičkog mišljenja, definisanja i 

rješavanja problema 
 

 Razvijanje umjeća dijaloga i pregovaranja te komunikacijskih vještina pregovaranja i prezentacijske 
vještine 

 
 Razvijanje organizacijskih i upravljačkih sposobnosti te podizanje svijesti učenika o mogućnostima 

samozapošljavanja  
 

 Snalaženje u rizičnim i neizvjesnim situacijama. 

 

 

 

 

 

 

 

 

 

 

 

 

 

 

 

 

 

 

 

 

 

 

PK2 – Ciljevi učenja i podučavanja 

Oblast "Analiza, planiranje i organizacija rada" unutar nastavnog predmeta poduzetništvo bavi se 
ključnim aktivnostima koje omogućuju učenicima da razumiju i primijene metode za efikasno upravljanje 
poslovnim procesima. Ova oblast obuhvaća nekoliko kritičnih aspekata koji su neophodni za uspješno 
vođenje poduzeća i realizaciju poslovnih ciljeva. Analiza je proces prikupljanja, interpretacije i evaluacije 
podataka kako bi se donijele informirane poslovne odluke. U kontekstu poduzetništva, analiza pomaže 
u razumijevanju tržišta, identifikaciji prilika i rizika te optimizaciji poslovnih operacija. Uključuje tržišnu 
analizu, SWOT analizu te analizu poslovnih procesa. 
Planiranje uključuje definiranje ciljeva, strategija i akcijskih planova koji su potrebni za postizanje 
poslovnih ciljeva. Efikasno planiranje omogućuje poduzetnicima da predvide buduće izazove i prilike te 
da usmjere resurse prema ostvarenju postavljenih ciljeva. Uključuje strateško, operativno, planiranje kao 
i planiranje resursa 
Organizacija rada odnosi se na strukturiranje i koordinaciju poslovnih aktivnosti i resursa kako bi se 
osigurala efikasnost i efektivnost u ostvarivanju ciljeva. Dobra organizacija rada doprinosi boljem 
upravljanju vremenom, povećanju produktivnosti i poboljšanju kvalitete rada. Uključuje upravljanje 
vremenom, procesima te koordinacijom timova i projekata. 
. 

 Oblast „Administrativni poslovi“ obuhvata širok spektar zadataka koji podržavaju operativne i 
strateške aktivnosti poduzeća. Ovi poslovi su ključni za osiguranje efikasnosti, tačnosti i usklađenosti 
poslovnih procesa s pravnim i regulativnim zahtjevima. U kontekstu nastave poduzetništva, učenje o 
administrativnim poslovima priprema učenike za razumijevanje i upravljanje operativnim aspektima 
poduzeća.Empatija, socijalna inteligencija, poštivanje jednakost prava svih ljudi te uvažavanje i 
prihvaćnje različitosti ključne su vrijednostiblast. 
Izučavanjem oblasti „Administrativni poslovi“ , učenici bi trebali: 

 Steći praktične vještine: Upoznati se s alatima i tehnikama za uspješno obavljanje 
administrativnih poslova, uključujući korištenje softverskih aplikacija za upravljanje 
dokumentacijom i komunikaciju. 

 Razviti razumijevanje poslovnih procesa: Naučiti kako administrativni poslovi podržavaju širu 
sliku poslovanja i strategije poduzeća. 

 Primijeniti znanje kroz praktične zadatke: Učestvovati u simulacijama i projektima koji 
uključuju stvarne administrativne zadatke, kao što su vođenje poslovne evidencije ili 
organizacija poslovnog događaja. 

 Razviti organizacijske i komunikacijske vještine: Usvojiti vještine potrebne za upravljanje 
vremenom, organizaciju posla i komunikaciju unutar i izvan poduzeća. 

 

PK3 – Oblasna struktura predmetnog 
kurikuluma 

Oblast „Komunikacija i saradnja sa drugima“  je ključna za svakog poduzetnika. U okviru nastavnog 
predmeta Poduzetništvo, učenici bi trebali steći temeljna znanja i vještine u ovoj oblasti kako bi bili 
spremni za izazove i prilike koje donosi poslovni svijet. Razvijanje ovih vještina omogućava učenicima 
da postanu sposobni komunikatori i saradnici, što je ključno za uspjeh u bilo kojem poduzetničkom 
poduhvatu. 
Komunikacija i suradnja sa drugima obuhvata sposobnost prenošenja informacija, izražavanja ideja, 
slušanja drugih i rada u timovima. U kontekstu poduzetništva, ove vještine su ključne za izgradnju 
odnosa s klijentima, dobavljačima, partnerima, zaposlenim i drugim. Efikasna komunikacija i saradnja 
potiču inovacije, povećavaju produktivnost i poboljšavaju poslovne rezultate. Unutar nastavnog 
predmeta Poduzetništvo, učenici bi trebali: 
Razviti praktične komunikacijske vještine kroz vježbe i simulacije, učenici bi trebali prakticirati 
verbalnu i pisanu komunikaciju, aktivno slušanje i rješavanje konflikata. 
Učestvovati u timskim projektima koji zahtijevaju saradnju, razmjenu ideja i zajedničko donošenje 
odluka. 
Aktivno učestvovati u simulacijama stvarnih poslovnih situacija gdje bi trebali vježbati pregovaranje, 
korisnički servis i mreženje. 
Učiti i koristiti razne digitalne alate za komunikaciju i saradnju, čime se pripremaju za moderno 
poslovno okruženje. 

A 

PISATI NAZIV OBLASTI Analiza, planiranje i organizacija rada 

Ishodi 

 

A.2.1. Analizira različite 
tipove poduzetništva. 

 

 

 

A.2.2. Istražuje 
poduzetničku ideju. 

Indikatori 
 
A.2.1.1. Navodi lične i društvene aspekte preduzetništva. 
A.2.1.2. Objašnjava osnovne principe i ulogu slobodnog preduzetništva. 
A.2.1.3. Navodi prednosti i nedostatke bavljenja preduzetništvom. 
A.1.2.4.Definiše poduzetničku kulturu. 
A.1.2.5. Objašnjava razliku između poduzetnika, menadžera i poduzetničkog 
lidera. 
 
 
A.2.2.1. Istažuje  izvore poslovnih ideja. 
A.2.2.2. Razlikuje ideju od poslovne ideje. 
A.2.2.3. Koristi SWOT analizu za razradu ideja. 
A.2.2.4. Objašnjava postupak izbora poslovne ideje putem SWOT analize. 
A.2.2.5. Navodi metode generisanja poslovne ideje (delfi metoda, 
brainstorming metoda i dr.). 
A.2.2.6. Objašnjava načine obezbjeđenja početnog kapitala, tj. izvore 
finansiranja. 
A.2.2.7. Analizira tržište kako bi identifikovali ciljnu grupu i konkurenciju. 
 
 
A.2.3.1. Objašnjava razliku između rizika i neizvjesnosti. 
A.2.3.2. Objašnjava faktore koji dovode do nastanka rizika. 
 
 

 
A.2.4.1. Objašnjava različite organizacione oblike preduzeća. 
A.2.4.2. Opisuje postupak određivanja naziva preduzeća. 
A.2.4.3. Razvija strategije za rješavanje potencijalnih problema i izazova u 
procesu osnivanja preduzeća. 
 

 

 

 

 

 

 

A.2.3. Identificira korake 
u rješavanju problema i 
rizika 

 

A.2.4. Opisuje postupak 
osnivanja 
preduzeća/malog obrta 

KLJUČNI SADRŽAJI:  

Poduzetništvo. Poduzetnik. Ideja. Poslovna ideja. SWOT analiza. Izvori finansiranja. Rizik i neizvjesnost. 
Određivanje naziva, loga i slogana preduzeća. Preduzeće. Registracija preduzeća. Obrtnička djelatnost. 
Statut preduzeća. Biznis plan. Marketing plan. 

PREPORUKE ZA OSTVARENJE ISHODA 

 Srednje  

Godine učenja i podučavanja predmeta: 1 

PK4 – Odgojno-obrazovni ishodi 

Mogućnosti efikasnog učenja i podučavanja – metodičke smjernice 

Pri realizaciji odgojno-obrazovnih ishoda, a u cilju izvođenja što efektivnije nastave i što boljeg usvajanja 
novih znanja i vještina koja će biti primjenljiva, zadovoljavajući pritom osnovne didaktičke principe (principi 
postepenosti, sistematičnosti, efikasnosti, ekonomičnosti, demokratičnosti, individualizacije, 
racionalizacije, primjerenosti dobi učenika, oslanjanja narednog na prethodno nastavno gradivo, 
povezanosti nastave sa životnim tokovima, teorije sa praksom, korištenja postojećih i razvijanja novih 
interesa), imajući u vidu specifičnosti i različitosti nastavnih sadržaja, treba primjenjivati kombinaciju 
metoda (metoda usmenog izlaganja, razgovora, rada na tekstu, demonstracije, praktičnih vježbi, inovativne 
RWCT metode), oblika rada (individualni, rad u parovima, frontalni, rad u grupama i timski) te raspoloživa 
didaktička sredstva rada. 

Upotrebom različitih metoda i oblika rada i njihovim različitim kombinacijama, nastavnik doprinosi boljem 
razumijevanju, primjeni stečenih znanja i motivaciji učenika. Neophodno je stalno razvijati interakciju 
između nastavnika i učenika, kao i stalno upućivati učenike na samostalan rad i istraživanje, pronalaženje 
relevantnih informacija, slobodno razmišljanje, izradu „projekata“, argumentovano diskutovanje itd. 
Učenike treba poticati da koriste različite izvore znanja i da aktivno učestvuju u svim fazama časa. Nastavnik 
ima slobodu da samostalno planira broj sati koji mu je neophodan za realizaciju pojedinih odgojno-
obrazovnh ishoda. Zbog specifičnosti (uslovi rada, učionica, broj učenika i resursi) sve vježbe/studije slučaja 
koje nije moguće realizovati nastavnik treba objasniti, sa posebnim akcentom na rezultate ili ponuditi 
alternativni način za njihovu realizaciju(videomaterijal, interaktivni CD i sl.) 

Mogućnost ostvarivanja međupredmetne povezanosti – međupredmetne korelacije 

Moguće je kreiranje korelacije sa nastavnim predmetima Matematika u struci, Dizajn i konstrukcije i 
Praktična nastava.   

Mogućnosti odgojnog djelovanja i razvoja ključnih kompetencija – kompetencijski pristup 

Nastavni sadržaji pogodni su za razvoj informatičke pismenosti (sposobnost prikupljanja i analize informacija 
iz različitih izvora, sposobnost znanja drugog jezika), saradnje, kritičkog mišljenja (sposobnost kritike i 
samokritike), sposobnosti analize i sinteze, istraživačkih vještina, sposobnosti samostalnog rada, 
sposobnosti stvaranja novih ideja. Razvijanje kompetencije učiti kako učiti kroz razvijanje sposobnosti 
samostalnog učenja i kontinuiranog profesionalnog razvoja te fleksibilnost i prilagodljivost u dinamičnom 
poslovnom okruženju. Ostavrivanje odgojno obrazovnih ishoda doprinosi i razvijanju Socijalne i građanske 
kompetencije kroz razumijevanje uloge poduzetništva u društvu, razvijanje etičkog pristupa poslovanju i 
društvene odgovornosti. Primjena osnovnih matematičkih vještina u financijskom planiranju i analizi kao i 
korištenje tehnoloških alata za optimizaciju poslovnih procesa doprinosi razvoju kompetencije u 
matematici, nauci i tehnologiji. 

B 

Administrativni poslovi 

Ishodi 

B.2.1. Kreira marketing i 
biznis plan 

 

B.2.2. Analizira bilans 
stanja i bilans uspjeha 
preduzeća 

 

Indikatori 
B.2.1.1. Objašnjava marketing plan i postupak izrade 
B.2.1.2. Objašnjava biznis plan i njegove dijelove 
B.2.1.3. Integrira različite komponente biznis plana u cjelinu 
 
B.2.2.1. Objašnjava vezu između bilansa uspjeha, prihoda i troškova 
preduzeća 
B.2.2.2. Razlikuje bilans stanja od bilansa uspjeha 
B.2.2.3. Objašnjava postupke napuštanja biznisa 
B.2.2.4. Piše CV-a i prijavu za posao 

KLJUČNI SADRŽAJI:  

Biznis plan. Marketing plan. Bilans stanja. Bilans uspjeha. Radno mjesto. CV. Istraživanje tržišta. Anketni 
upitnik. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Pri realizaciji odgojno-obrazovnih ishoda, a u cilju izvođenja što efektivnije nastave i što boljeg usvajanja 
novih znanja i vještina koja će biti primjenljiva, zadovoljavajući pritom osnovne didaktičke principe (principi 
postepenosti, sistematičnosti, efikasnosti, ekonomičnosti, demokratičnosti, individualizacije, 
racionalizacije, primjerenosti dobi učenika, oslanjanja narednog na prethodno nastavno gradivo, 
povezanosti nastave sa životnim tokovima, teorije sa praksom, korištenja postojećih i razvijanja novih 
interesa), imajući u vidu specifičnosti i različitosti nastavnih sadržaja, treba primjenjivati kombinaciju 
metoda (metoda usmenog izlaganja, razgovora, rada na tekstu, demonstracije, praktičnih vježbi, inovativne 
RWCT metode), oblika rada (individualni, rad u parovima, frontalni, rad u grupama i timski) te raspoloživa 
didaktička sredstva rada. 

Upotrebom različitih metoda i oblika rada i njihovim različitim kombinacijama, nastavnik doprinosi boljem 
razumijevanju, primjeni stečenih znanja i motivaciji učenika. Neophodno je stalno razvijati interakciju 
između nastavnika i učenika, kao i stalno upućivati učenike na samostalan rad i istraživanje, pronalaženje 
relevantnih informacija, slobodno razmišljanje, izradu „projekata“, argumentovano diskutovanje itd. 
Učenike treba poticati da koriste različite izvore znanja i da aktivno učestvuju u svim fazama časa. Nastavnik 
ima slobodu da samostalno planira broj sati koji mu je neophodan za realizaciju pojedinih odgojno-
obrazovnh ishoda. Zbog specifičnosti (uslovi rada, učionica, broj učenika i resursi) sve vježbe/studije slučaja 
koje nije moguće realizovati nastavnik treba objasniti, sa posebnim akcentom na rezultate ili ponuditi 
alternativni način za njihovu realizaciju(videomaterijal, interaktivni CD i sl.) 

Mogućnost ostvarivanja međupredmetne povezanosti – međupredmetne korelacije 

Moguće je kreiranje korelacije sa nastavnim predmetima Matematika u struci, Dizajn i konstrukcije i 
Praktična nastava.   

Mogućnosti odgojnog djelovanja i razvoja ključnih kompetencija – kompetencijski pristup 

Navedeni nastavni sadržaji pogodni su za razvoj poduzetničke kompetencije razvijanjem sposobnosti 
identifikacije poslovnih prilika, planiranja i upravljanja projektima, te inovacija istraživanjem i analizom 
tržišta radi prepoznavanja poslovnih prilika. Razvijanje razumijevanja osnovnih matematičkih i 
računovodstvenih koncepata potrebnih za analizu financijskih izvještaja doprinose razvoju kompetencija u 
matematici i osnovnim kompetencijama u nauci i tehnologiji Bilans stanja i Bilans uspjeha. Korištenje 
digitalnih alata za kreiranje i analizu upitnika, prikupljanje i obradu podataka doprinosi razvoju digitalnih 
kompetencija. Razvijanje vještina jasne i efektivne komunikacije, predstavljanja svojih kvalifikacija i 
iskustava te razvijanje vještina u pisanju i predstavljanju marketinških strategija i planova pridonosi razvoju 
komunikacijskih kompetencija. 

C 

Komunikacija i saradnja sa drugima 
 
Ishodi 

C.2. 1. Simulira koncepte 
komunikacije i 
pregovaranja u različitim 
kontekstima i situacijama. 

Indikatori 
C.2.1.1. Navodi ključne principe u komunikaciji. 
C.2.1.2. Definiše strategiju poslovnog pregovaranja.  
C. 2.1.3.Izrađuje plan promocije preduzeća. 
C.2.1.4. Opisuje načine izrade promotivnog materijala i oblike promocije. 
C. 2.1.5. Kreira letak ili drugi promotivni materijal. 

C.2.2. Analizira 
mogućnosti pokretanja 
biznisa.   

 
 
C.2.2.1. Procjenjuje kritične  faktore za pokretanje poduzetničkog poduhvata. 
C.2.2.2. Razlikuje preduzetničke startape i samozapošljavanje. 
C.2.2.3. Objašnjava elemente upravljanja rastom i razvojem biznisa. 
C.2.2.4. Objašnjava model preduzetničkog procesa. 
C. 2.2.5. Navodi načine prikupljanja podataka. 
 

KLJUČNI SADRŽAJI:  

Anketni upitnik. Pojam i oblici promocije. Reklamni materijal.Startap preduzeća. Elementi i aspekti 
preduzetničkog procesa. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Pri realizaciji odgojno-obrazovnih ishoda, a u cilju izvođenja što efektivnije nastave i što boljeg usvajanja 
novih znanja i vještina koja će biti primjenljiva, zadovoljavajući pritom osnovne didaktičke principe (principi 
postepenosti, sistematičnosti, efikasnosti, ekonomičnosti, demokratičnosti, individualizacije, 
racionalizacije, primjerenosti dobi učenika, oslanjanja narednog na prethodno nastavno gradivo, 
povezanosti nastave sa životnim tokovima, teorije sa praksom, korištenja postojećih i razvijanja novih 
interesa), imajući u vidu specifičnosti i različitosti nastavnih sadržaja, treba primjenjivati kombinaciju 
metoda (metoda usmenog izlaganja, razgovora, rada na tekstu, demonstracije, praktičnih vježbi, inovativne 
RWCT metode), oblika rada (individualni, rad u parovima, frontalni, rad u grupama i timski) te raspoloživa 
didaktička sredstva rada. 

Upotrebom različitih metoda i oblika rada i njihovim različitim kombinacijama, nastavnik doprinosi boljem 
razumijevanju, primjeni stečenih znanja i motivaciji učenika. Neophodno je stalno razvijati interakciju 
između nastavnika i učenika, kao i stalno upućivati učenike na samostalan rad i istraživanje, pronalaženje 
relevantnih informacija, slobodno razmišljanje, izradu „projekata“, argumentovano diskutovanje itd. 
Učenike treba poticati da koriste različite izvore znanja i da aktivno učestvuju u svim fazama časa. Nastavnik 
ima slobodu da samostalno planira broj sati koji mu je neophodan za realizaciju pojedinih odgojno-
obrazovnh ishoda. Zbog specifičnosti (uslovi rada, učionica, broj učenika i resursi) sve vježbe/studije slučaja 
koje nije moguće realizovati nastavnik treba objasniti, sa posebnim akcentom na rezultate ili ponuditi 
alternativni način za njihovu realizaciju(videomaterijal, interaktivni CD i sl.) 

Mogućnost ostvarivanja međupredmetne povezanosti – međupredmetne korelacije 

Moguće je kreiranje korelacije sa nastavnim predmetima Matematika u struci, Dizajn i konstrukcije i 
Praktična nastava.   

Mogućnosti odgojnog djelovanja i razvoja ključnih kompetencija – kompetencijski pristup 

Izučavanjem sadržaja kao što su anketni upitnik, pojam i oblici promocije, reklamni materijal, startap 
preduzeća, te elementi i aspekti preduzetničkog procesa doprinosi razvoju veština izrade i analize 
reklamnog materijala što doprinosi boljoj pismenosti i sposobnosti izražavanja na materinjem jeziku ali i na 
stranom jeziku. Sve navedeno doprinosi razvoju digitalnih kompetencija istraživanjem i primjenom 
digitalnih alata za kreiranje i distribuciju anketnih upitnika i reklamnog materijala te korištenjem digitalnih 
platformi za promociju startap preduzeća. Rad na anketama pomaže u razumevanju i vrednovanju mišljenja 
drugih ljudi, što je ključna komponenta socijalne kompetencije. Startap preduzeća uključuju rad u timovima 
i razumevanje odgovornosti i etike u poslovanju. Detaljno razmatranje elemenata i aspekata preduzetničkog 
procesa direktno razvija preduzetničke veštine i sposobnosti. Razvoj kreativnosti kroz dizajn i kreiranje 

reklamnog materijala te razumevanje kulturnih aspekata koji mogu uticati na promociju proizvoda i usluga 
doprinose razvoju kreativne kompetencije. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



11 

 

 

 

 
Kroz nastavu nastavnog predmeta Poduzetništvo učenici razvijaju finansijsku pismenost, istražuju, rasuđuju, 
donose zaključke, te kreiraju samostalna rješenja i iznalaze nove puteve u naučnom djelovanju, kako na polju 
ekonomije, tako i kroz multidisciplinarni pristup. Izuzetno bitnu ulogu u procesu učenja ima razvijanje vještina 
rješavanja problema i prilagođavanja tih rješenja upotrebi u svakodnevnom životu ali i u stvaranju novih ideja, 
planova te samostalnu izradu projektnih zadataka. 
Temelj učenja nastavnog predmeta poduzetništvo može se sažeti u nekoliko ključnih elemenata: 
Razumijevanje osnovnih principa poduzetništva kroz koje učenici trebaju steći temeljno znanje o tome šta je 
poduzetništvo, koje su karakteristike poduzetnika te koje su ključne faze u razvoju poduzetničkog projekta. 
Razvoj poduzetničkih vještina podrazumijeva razvijanje praktičnih vještina kao što su stvaranje poslovnih 
planova, vođenje timova, upravljanje financijama, prodaja i marketing. 
Poticanje inovativnosti i kreativnosti - Poduzetništvo često počiva na sposobnosti generiranja novih ideja i 
njihove implementacije. Stoga, važno je poticati učenike da razmišljaju izvan ustaljenih okvira i da budu 
otvoreni za eksperimentiranje. 
Osim tehničkih vještina, učenici bi trebali razumjeti važnost etičkog poslovanja, poštovanja zakona, kao i 
društvenu odgovornost u kontekstu poduzetništva. 
Nastava poduzetništva treba pružiti priliku učenicima da primijene svoje teorijsko znanje u stvarnim 
situacijama kroz projekte, simulacije, posjete poduzećima ili rad s mentorima iz poslovnog svijeta. 
Ključni aspekt učenja poduzetništva je razvijanje poduzetničkog stava ili mindseta koji obuhvata sposobnost 
prepoznavanja prilika, upravljanje rizicima te preuzimanje inicijative i odgovornosti za vlastiti uspjeh. 
Temelj učenja nastavnog predmeta Poduzetništvo leži u integraciji teorijskog znanja s praktičnim iskustvom, 
poticanju kritičkog razmišljanja i kreativnosti te pripremi učenika za izazove i mogućnosti koje donosi 
savremeno poslovno okruženje. 
U nastavnom procesu preporučuje se učenicima davati kreativne i konstruktivne praktične aktivnosti koje 
razvijaju logičko i kritičko mišljenje, te sposobnost apstrakcije i generalizacije, uz precizno i dobro osmišljenu 
strategiju implementacije programerskih dostignuća i pedagoško-psihološkog pristupa. Istraživanje, 
kreativnost i samoinicijativa se stavljaju u fokus u samostalnom radu, dok kroz nenametljive i jednostavne 
zadatke učenicima omogućavamo prelazak sa jednostavnijih ka kompleksnim sadržajima koja će oni kasnije 
uspješno primijeniti. 
 
 

 

 

 

 

 

 

 

 

 

 

 

 

 

 

 

 

 

PK5 – Učenje i podučavanje 

Svrha vrednovanja unutar nastavnog predmta Poduzetništvo je procjena postignuća učenika u razvijanju 
poduzetničkih vještina, znanja i kompetencija. Cilj je utvrditi koliko su učenici usvojili ključne koncepte poput 
stvaranja poslovnog plana, upravljanja resursima, analize tržišta te primjene poslovnih strategija. 
Učenici bi trebali biti aktivno uključeni u proces vrednovanja kako bi razumjeli kriterije ocjenjivanja i dobili 
povratne informacije o svojim postignućima. To može uključivati samoevaluaciju, peer vrednovanje 
(vrednovanje od strane drugih učenika), kao i procjenu od strane nastavnika. 
Elementi vrednovanja nastavnog predmeta Poduzetništvo uključuju: 

- Ocjenjivanje kvalitete i realizacije poslovnih planova koje su učenici izradili.  
- Procjena učenikove sposobnosti prezentiranja poslovnih ideja. 
- Provjera razumijevanja teorijskih koncepta poduzetništva. 
- Aktivno učestvovanje u diskusijama i radionicama i doprinosa grupnim radovima. 
- Tehnike vrednovanja mogu uključivati rubrike za ocjenjivanje sa jasno definisanim kriterijima i 

očekivanjima za svaki zadatak ili projekt. 
- Indikatori kvalitete vrednovanja mogu obuhvaćati: 
- Jasnoću kriterija: Definisani kriteriji omogućuju konzistentno i objektivno ocjenjivanje. 
- Relevantnost procjene: Procjene su usmjerene na ključne aspekte poduzetničkog razvoja. 
- Individualizacija i diferencijacija: Vrednovanje uzima u obzir individualne razlike u sposobnostima i 

napretku učenika. 
- Povratne informacije: Pružanje konstruktivnih povratnih informacija koje pomažu učenicima u 

poboljšanju svojih vještina. 
Ovi elementi zajedno osiguravaju da vrednovanje u nastavnom predmetu Poduzetništvo bude sveobuhvatno, 
korisno za učenike te doprinosi njihovom napretku i razvoju relevantnih kompetencija za poduzetnički svijet. 

PK6 – Vrednovanje u predmetnom kurikulumu 


